
Francisco Martins Sarmento e a Galiza

Otilia Prado Fernandez**
Revista de Guimaraes, Volume Especial, |, Guimaraes, 1999, p. 193-200

“Os galegos cofiecemos ben o perfil dos nosos castros,
cofilecemos as sUas chairas aplainadas, os muros que
sostefien os terrapréns, os fosos que se abren nos lugares de
espunaciéon mais doada, os vestixios dos parapetos, o0s
dispositivos das portas; pois ben, se féramos ao Cornual ou
ao Pais de Gales, atopariamos 0s nosos castros, ca suUa
mesma forma, cas sllas mesmas defensas, cas slas mesmas
casoupas arredondeadas, como as do Trega, como as de
Trofia, como as de Briteiros e Santa Lucia”.

(Florentino Lopez Cuevillas, 1948)

Un dos camifios de actuacion da Sociedade Martins
Sarmento foi sempre, a parte de divulgar a obra e vida do gran
investigador vimaranense, a inquietude pola arqueoloxia, etnografia e
historia expresada na creaciéon dunha publicaciéon, a Revista de
Guimaraes, farturenta de colaboraciéns de xenerosos investigadores
adicados a arqueoloxia, etnografia, antropoloxia e museoloxia, entre
outros campos do saber.

Non resulta sorprendente pois que con este plantexamento,
esta Institucion prepare un Congresso de Proto-Histéria Europeia na
celebracion do primeiro centenario da morte de F. Martins Sarmento.
No seu a&nimo esta o desexo de lembrar a extraordinaria actividade
intelectual do seu Patrucio nunha data tan sinalada.

Diversas personalidades destinaron parte do seu tempo a
estudiar a vida e a obra desta ilustre figura, de maneira que ficaron
ben descritas as esferas publica e privada de Martins Sarmento. Con

todo a mifa intencién é a de adicar unhas lifnas para homenaxear a
este home “alto, magro, de cabelos pretos retintos, a tez morena, o
passo apressado, destacava-se em qualquer grupo, a primeira vista”,
segundo palabras do seu amigo Alberto Sampaio. Pretendo amosar
unha visibn mais xenérica que a precisa relacibn de Sarmento coa
arqueoloxia, xa que as sUas pescudas traspasaron as fronteiras
portuguesas, tanto fisica como temporalmente.

Primeiramente entrarei na recollida dunhas curiosas
referencias en relacion as excursions feitas por Sarmento a Galiza. Foi
este home pouco dado a viaxar, desde a sUa grata residencia en
Guimarées ia & Praia de Ancora, a Briteiros, a P6voa de Varzim e cando
a sUa saude era feble, acostumaba ir as estacions termais do Gerés e
Caldelas. Ainda asi, nhos meses de veran do ano de 1880 aproveitando
a sUa estadia na praia de Ancora, fixo unha viaxe a terras galegas:
desde Caminha e Valenca pasou o rio Minho, foi a Tui e a Vigo, e de
volta pasou por Baiona, Oia, A Guarda, Caminha ata Ancora. Nas stas
rapidas xornadas anotaba descripcibns no seu Diario sobre a
localizacion de vestixios e monumentos do pasado, asi como a recollida
de tradicidons populares. Singular impresién foi a que recibiu de Tui: “o
velho morreu debaixo do novo. Pena é”. Tamén observou o Monte de
Santa Tegra que de lonxe lle suxeria a silueta dun castro: “nenhum
monte nos indica a existéncia de qualquer castro, a ndo ser o ultimo, o
Tecla”. Feito que comprobaria o trece de setembro de 1881, cando
contemplou restos de murallas e descubriu fragmentos de ceramica
nos taludes.

De volta a Galiza o vinteséis de setembro manifesta: “O
Monte Terroso desce com suave inclinagcdo para os Castros de Pintaes,
chegando mesmo a formar uma cha no intermedio. Neste lugar dos
Castros vé-se que a pedra de parte da muralha fora arrancada. A
ceramica abunda, entre a qual os fragmentos de anforas. Na encosta,
descendo para a planicie, havia mais que uma ordem de muralhas, e 0
morro era muito maior do que me parecera visto de longo, de onde
apresenta o aspecto do Picoto dos Mouros de Ancora”.

Estas breves impresions que o investigador lusitano anotou
na sdas viaxes por terras galegas eran de gran interese para a sua
principal teima: o proveito de albiscar as costas de Galiza consistia en
que xa foran obxecto de contacto polos homes da antigtuidade por mor
do comercio do estafio das Cassitérides. Lembremos que neste ano de
1880 fora publicada a sua obra Ora Maritima, unha interpretacion



persoal do poema de Avieno na zona correspondente a Galiza e
Portugal e, que en setembro presentaria unha comunicacién sobre os
Lusitanos que versaria acerca da suUa orixe.

Despois deste marco de referencia, haberia que esperar ata
0 1912 -ano en que se creou a Sociedade Pro Monte da Guarda
(Pontevedra) co gallo de fomentar o turismo naquel lugar- no que se
logrou o envio desde Madrid dun funcionario que se responsabilizou da
primeira escavacion nun castro galego: o de Santa Tegra. Este home
foi Ignacio Calvo Sanchez, publicando o artigo “Citanias gallegas”,
seguido por J. Dominguez Fontenla: “Descubrimientos arqueoldgicos
en Santa Tecla”, os dous de 1914, e Celestino Garcia Romero “Una
visita al Santa Tecla” (1916), sintese dos achadegos localizados nas
escavacions. Ata o resumo dos resultados obtidos nas campafas
arqueoloxicas desde 1914 ata 1923, confirmdbase segundo 0s seus
autores, unha ocupacioén no castro desde a época neolitica ata o século
IV d.X., xa que descubriron construcciéns megaliticas, concheiros,
armas de bronce, ceramica ibérica, anforas romanas, lousas sepulcrais
e estelas funerarias.

Despois da Memoria do seu escavador, temos un artigo de
Joaquim Fontes “Uma excursao arqueoldgica a Galiza” (1927) na que
conta unha xornada feita en setembro de 1924 onde se atoparon
unhas fibulas, tipo de Sabroso e de Santa Lucia. Remata dicindo que
mentres Sabroso é considerado un castro prerromano, os de Briteiros
e de Santa Tegra nos ofrecen instrumentos indixenas e romanos. Para
finalizar, Angel del Castillo en 1929 fai referencia 6 achadego dunha
espada corta de antenas con empufiadura de bronce e folla de ferro,
sendo a segunda aqui descoberta, preto do concheiro. Suspendidas as
escavacions voltaron a comezar en 1929 baixo a direcciéon dos
profesores Cayetano de Mergelina e Sebastian Gonzalez Garcia-Paz,
publicando o primeiro un estudio completo de todo o material que se
asoellou na citania.

Voltando 6 territorio lusitano, entre os anos 1875 e 1885
Xerminarian os proxectos principiados polos homes nacidos 6 redor do
1830, fundando novas instituciéns, publicando revistas e obras
importantes. Dentro deles destacara a persoa de Martins Sarmento
coas sUas escavacions na citania de Briteiros (1875-84) na procura das
orixes étnicas, comparandoas coas investigacions efectuadas no
poboado de Sabroso (1876-80), e mesmo prospectando con
intensidade a zona de Entre-Douro-e-Minho: Felgueiras, Pacos de




Ferreira, Santo Tirso, Famalicdo, Amares..., identificando decenas de
castros no primeiro inventario arqueoléxico do Minho, que publicaria
en traballos monograficos.

Servirase da disciplina arqueoldxica para defender a sta tese
ligurica dos Lusitanos, rexeitando as lifias celtistas xa vixentes por
aqguela época. Paralelamente tifia grande habilidade para os idiomas, o
que lle permitiu manter correspondencia con investigadores
destacados do momento como: Emilio Hubner, Leite de Vasconcelos,
Ricardo Severo, Pereira Caldas, Rocha Peixoto, o Abade de Tagilde,
José Brenha, Joaquim de Aradjo, o Abade de Miragaia, o Padre
Joaquim Pedrosa... aportando nos seus textos manuscritos datos de
interese mediante unha serie de referencias etnogréficas, etnoléxicas,
arqueoloxicas, mitoloxicas, prehistoricas, xeograficas e de tradicidons
populares, sendo un dos primeiros en preocuparse de forma
sistematica por un territorio cultural concreto no &ambito da
protohistoria lusitana.

Vintecatro anos despois do pasamento do erudito
vimaranense, o0s contactos de investigadores galegos co pais
lusitano seran frecuentes no campo da esculca histérica, etnogréfica e
antropoléxica. Ainda que as relacions de caracter cientifico entre Galiza
e Portugal estaban xa delineadas nos plantexamentos de recuperaciéon
cultural galega defendidos polo grupo da Xeracién N&s, recibiran un
grande pulo coa creacion do Seminario de Estudos Galegos. Desde os
seus comezos establecéronse estreitas relacions cos centros e
universidades do pais vecifio, como o Instituto Histérico do Minho e a
Sociedade Martins Sarmento, ou a celebracion das Semanas Luso-
Galaicas en marzo de 1933 en Vigo e entre marzo e abril de 1935 en
Porto.

Esta Ultima presidiuna o prehistoriador Mendes Correa,
axudado por Joaguim Pires de Lima e Joaquim Lopes, sendo secretario
Santos Junior. Daquela era Luis Iglesias quen presidia o Seminario de
Estudos Galegos, acompafiado de vintecatro membros como Xesus
Carro, Sebastian Gonzalez Garcia-Paz, Ramon Otero Pedraio, Xosé
Filgueira Valverde, Xoaquin Lourenzo... e de acordo co caracter
interdisciplinar do congreso as ponencias e coloquios tiveron lugar en
diversos ambientes en Porto e noutras cidades e vilas cercanas. O
programa das excursions foi amplio: Viana do Castelo, Leca de Bailio,
Vila da Feira, Miramar, Guimaraes, Briteiros, Bucaco, Curia, Montelios,
Braga... rendindose lembranzas a Martins Sarmento, Serpa Pinto...



O contacto con Portugal proporcionaba un soporte de
afirmacion fundamental para cotexar e mellorar a cultura galega, e
tamén representaba un forte argumento contra as fronteiras politicas
establecidas, descubrindo o parentesco histérico, cultural, étnico e
linglistico entre galegos e portugueses. As referencias a Portugal por
parte da Xeracidon N6s son abundantes, ainda que os acercamentos a
penas superaron o nivel persoal.

Asi, Florentino Lépez Cuevillas estivo pensionado en Portugal
para estudar xacementos arqueoldéxicos como Sabroso e Briteiros, e
Méario Cardozo publicou na Revista N6s un traballo sobre “Joias
arcaicas encontradas en Portugal” -1929/30-, simbolizando esta
vontade de establecer relacions.

No Grupo NOs, F. Lépez Cuevillas acometerd a tarefa de
buscar as orixes mais afastadas do pobo galego, estudando todo o
relacionado con Galiza desde os autores clasicos a investigadores
contemporaneos. Cofiece os traballos de F. Martins Sarmento e a sUa
impronta foi tal que lle adica a stua obra La civilizacion céltica en Galiza
(1953).

O constituirse no S.E.G. a Seccion de Prehistoria (1926), F.
Lépez Cuevillas foi elixido como director da mesma, contribuindo de
maneira decisiva 6 adianto acadado neste &mbito a partir de entén, xa
que este home serd o sistematizador da Prehistoria galega. Froito
deste traballo emprendido polos homes da Xeracion N6s e do S.E.G.
serd a obra: Os Oestrimnios, os Saefes e a Ofiolatria en Galiza (1929),
na que se embeberan das ensinanzas de Sarmento, determinando con
método cientifico as poboaciéns protohistéricas galegas, xunto a
influencia das suas incidencias étnicas e culturais na formacion dos
periodos cronoléxicos da nosa prehistoria. Supord dar o primeiro paso
nha definicion de culturas diferenciadas do resto da Peninsula Ibérica,
Xa que contarian cunha personalidade propia.

Salientou, como Sarmento na sUa época, a autonomia das
culturas prehistéricas atlanticas en contraposicion co Mediterraneo,
pero no caso galego serian os Oestrimnios (mencionados nun poema
por Rufo Festo Avieno) os creadores da cultura prehistérica, invadidos
por xentes centroeuropeas -0s primeiros invasores celtas- no século VI
a. X.: os Saefes. Da tradicion indixena oestrimnica mais da aportacion
cultural dos saefes xurdira a cultura castrexa. O mais salientable sera
a unidade cultural entre Galiza e o Minho portugués, ainda que tamén
habera semellanzas culturais entre Galiza e Bretafia, Irlanda, oeste de

Gran Bretafia, que establecian a existencia de relacibns maritimas
entre os Fisterras europeos.

Pese a que o progreso nos aspectos tedricos e metodoléxicos
no campo da Prehistoria e Arqueoloxia ven sendo considerable, non
debe ficar no esquecemento a innegable aportacion destes homes na
slla época, e asi disculparanme que remate coa mesma dedicatoria
que lle ofreceron a F. Martins Sarmento:

“A LA MEMORIA DE FRANCISCO MARTINS SARMENTO,
CUYAS HUELLAS SON NUESTRO CAMINO”

